
BERGARA 
Etorkizuna, imajinaziotik 

eta herri izaeratik izan, bizi, ekin
BERGARA

Bergarako Udalak datozen 
urteetarako erronkak eta 
lan ildoak aurkeztu ditu 
jendaurrean.

Udal gobernuak bost lan 
ildo nagusi zehaztu ditu: 
Arnasguneak, Euskara, Zaintza 
eta Bakardadea, Etxebizitza eta 
Komertzioa eta alde zaharra.

La aprobación de los 
Presupuestos para 2024 
permite al Ayuntamiento poner 
en marcha distintos proyectos 
clave para la legislatura.

Etorkizunari imajinazio komunitariotik erantzungo dion Bergara aktiboa eraiki nahi dugu. Kontzeptu 
korapilatsua iruditu dezakeen arren, hiru elementu garrantzitsu barnebiltzen ditu esaldi horrek: Etorkizuna, 
Imajinazioa eta Komunitatea.

Historikoki jakinduria handiko herria izan da Bergara. Jakinduria; gure gizartearen momentuko erronkei 
erantzuteko, eta gizarte eta komunitate bezala garatu ahal izateko. Eta jakinduria zerbait bada, imajinazioa da.

Legegintzaldi Plan honen bidez Bergarako udaletik jakinduria hori eguneratu eta balioan jartzeko bidea 
abiatu nahi dugu. Lau urteren ostean, Aldaketatik Eraldaketara igarotzeko sasoia da, eta, helburu horretan, 
zuen laguntza beharko dugu. Ortzimuga hori lortzeko ezinbestekoa izango da munduaren ikuskera berri bat, 
besteen artean, feminismoak eskeintzen digun munduaren ikuskera berria. Gizarte feminista eraiki nahi dugu.

Legegintzaldi Plan hau osatzeko zuen iritziak jaso nahi izan ditugu. Zinegotziok udaletxetik kalera jaitsi gara, 
zuen lehentasunak eta kezkak entzun ditugu, eta horiek guztiak Udaleko teknikarien ezagutzarekin uztartu 
ditugu. Lan guzti horretatik bost erronka edo lan ildo nagusi zehaztu ditugu: Arnasguneak, Euskara, Zaintza 
eta Bakardadea, Etxebizitza eta Komertzioa eta alde zaharra. 

Ez dira helburu bakarrak izango, baina badira hurrengo lau urteetan lehenetsiko ditugun bost gidalerro. Plan 
itxi bat barik, Plan bizi bat izango da, momentuan momentuko erronkei erantzungo diena baina baita epe 
luzera begira jarriko dena. 

Guztion laguntzarekin Bergara hobe bat dugu irabazteko.

QUEREMOS UN 
BERGARA ACTIVO 
QUE RESPONDA 
AL FUTURO DESDE 
LA IMAGINACIÓN 
COMUNITARIA

ETORKIZUNARI IMAJINAZIO 
KOMUNITARIOTIK ERANTZUNGO 
DION BERGARA AKTIBOA IZAN

Ze helbururekin osatu duzue Agintaldi   
Plana?
Lehenbizi, aipatuko nizuke gobernu bezala 
beharrezkoa ikusten dugula Agintaldi Plan bat 
lantzea, legegintzaldi osorako bideorri bezala 
erabiliko duguna. Asko aldatzen ari da mundua. 
Asko aldatzen ari da Euskal Herria eta baita 
Bergara ere. Asko eta azkar. Eta egoera horren 
aurrean Bergaratik ere errezeta berriak eskaini 
behar dizkiegu arazo horiei, eta horretarako 
beharrezkoa da bideorri berritu bat edukitzea. 
Uste dut Agintaldi Plan honek gaur egungo 
eskaera berri horiei erantzun berriak eskaintzen 
dizkiela.

“Aldaketatik eraldaketara jauzia 
emateko momentua da; pauso bat 
harago joateko”

Zeintzuk dira Bergarak gaur egun dituen 
erronkak?
Ez da erraza erantzun bat ematea, asko baitira 
esku artean ditugun erronkak. Plan hau lantzeko 
prozesu luze bat egin dugu, baina prozesuaren 
‘hazia’ herritarrek helarazi dizkiguten kezketatik 
abiatu da. Gobernu taldeko zinegotziok kalera 
irten gara bergararrei zuzenean galdetzera, 
eta bost erronka nagusi zehaztu ditugu: 

Arnasguneak, Euskara, Zaintza eta Bakardadea, 
Etxebizitza eta Komertzioa eta alde zaharra.

“Uste dut Agintaldi Plan honek gaur 
egungo eskaera berri horiei erantzun 
berriak eskaintzen dizkiela”

Agintaldi Plan honek erronka horiei 
erantzuteko indar adina izango du?
Ekainetik gobernu talde berritua dugu, 10 
zinegotzitik seik aire freskoa eman diote taldeari, 
eta beste lauk aurreko lau urteetan hasitako 
aldaketari jarraipena eman diogu. Orain, 
berriz, aldaketatik eraldaketara jauzia emateko 
momentua da; pauso bat harago joateko. Uste 
dut Plan hau anbizio handikoa dela, eta lehen 
aipatutako erronka horiei erantzuteko gaitasuna 
duela, beti ere momentuan momentuko beharrei 
erantzunez eta malgutasunez.

Ze proiektu nabarmenduko zenituzke 
Legegintzaldi Planetik?
Bergara bere orokortasunean ulertzeko saiakera 
egin dugu. Ez gara adreilura eta zementura 
mugatu. Hori egiteko joera izan genezakeen, 
baina harago joateko asmoa izan dugu; Bergara 
betaurreko orokorrago batekin ikusteko asmoa, 
alegia. Adibidez: alde zaharra eta komertzioa 

berraktibatzeko arlo ezberdinetako neurriak 
behar dira, ez da nahikoa San Martin Agirre 
plaza edo Barrenkale berritzea hutsik dauden 
lokalak berraktibatzeko estrategiarik ez baldin 
badaukazu. 
Hala ere, onartuko dut badaudela proiektu 
batzuk ilusio berezia eragiten didatenak, 
esaterako Arnasgune berriak sortzearen kontua, 
Arrizuriagaren proiektua, San Martin plaza eta 
Barrenkale kaleak eraberritzea, Oxirondoko 
azoka biziberritzea, …

Ze neurri hartuko dituzue proiektu horiek 
bergarar guztientzako onurak ekartzeko? 
Agintaldi Plan honetan elementu berritzaile 
bat sartu dugu: Arnasguneena. Agian zaila izan 
daiteke bisualizatzen, baina Bergaran mota 
ezberdinetako arnasguneak behar ditugu klima 
aldaketari aurre egin, lasaitasuna, elkar ezagutza, 
feminismoa, alaitasuna, irrifarra, euskara eta 
ongizatea bermatzeko. Eta horretarako datozen 
lau urteetan 50 arnasgune ezberdin gauzatu eta 
irudikatu nahi ditugu. 

“Hemos hecho un intento de 
entender Bergara en su generalidad. 
No nos hemos limitado al ladrillo ni al 
cemento”

“Bergararron 
etorkizuna 
imajinaziotik eta 
komunitate izaeratik 
irudikatu behar 
dugu”

 Gorka Artola,     
 Bergarako alkatea

3 
Arrizuriagan Emakumeen txokoa 
sortzea
Feminismoaren ekarpenari garrantzi handia ematen 
dio Bergarako udalak. Feminismoa behar dugu gure 
gizartea hobeagoa egiteko, bergarar guztiak hobetzeko. 
Horregatik, Emakumeen Txokoa sortzea legegintzaldi 
honetako erronka nagusietakoa bihurtuko da.

4
Oxirondo arnasgunea bihurtu
Helburu bikoitza du Oxirondo arnasgune bihurtzeak: 
batetik, elikadura osasuntsuari begira, lehen sektorea 
indartzeko eta herritarrak formatu eta sentsibilizatzeko 
gunea izango da; bestetik, belaunaldi ezberdinen arteko 
harremanak sustatzeko gunea izango da.

5
Herri barruko oinezko eta bizikleta 
sarea garatu
Oinezko eta bizikleta bidezko mugikortasuna lehenetsi 
nahi da Bergaran. Horretarako, bidegorri sarea herri 
barruan osatzea izango da legegintzaldi honetan 
jarriko den beste helburuetako bat. Zentzu honetan 
Metrominutu ekimenari jarraipena emango zaio, 
zirkuitua irisgarria egiteko neurriak hartuz. Era berean, 
kotxe eta trafikoaren abiadura moteltzeko ekimenak 
burutuko dira.

6 
Herriko berdeguneen sarea diseinatu
Bergarako berdeguneen arteko lotura bermatu eta 
berdeguneen sare bat osatzeko kudeaketa- plana 
diseinatzea proposatzen da, eremu hauek klima- 
aldaketara egokitzeko eta herritarren bizi-kalitatea 
hobetzeko duten potentziala aztertuz.

7 
Haur kontseilua eratzea
Haurrak gure kaleetako sujektu aktiboak badira ere, 
ez dugu beraien ahotsa entzuteko gunerik. Horregatik, 
haurren nahi eta desioei tokia egitea ezinbestekoa 
izango da, eta presente egotea. Bergarak arnasgunea 
izan nahi badu, ezinbestekoa izango da haurren ahotsari 
bide ematea.

8
Agorrosineko kirol proiektuarekin 
jarraitu
Kirolaren praktika pertsonen ongizaterako duen 
garrantzia kontuan hartuta, kirolean ere arnasguneak 
garatzea proposatzen da. Horretarako, Agorrosinen 
instalakuntzak hobetzeko, aldagelak aldatzeko 
obrak burutuko dira eta baita kirol gunea San Martin 
eskolarekin elkartzeko proiektua bideratu.

9
Alde Zaharreko inguru ilunak 
arnasgune bihurtzeko ekimenak 
burutzea
Arnasguneak behar ditugu eta alde zaharrak pareta 
asko ditu, leku irekiak behar dira, puntu ilunak ekiditen 
dituztenak.
Paretak bota eta berdeguneak zabaldu behar dira. 
Helburu horrekin, San Pedrotik Zabalotegira doan 
pasabidean eragitea proposatzen da, eta bestelako puntu 
batzuetan ere.

10 
Erreka balioan jartzeko plana 
burutzea
Erreka Bergarako herria zeharkatzen duen arnasgunea 
da. Ekimen honen helburua erreka herritarrei gerturatzea 
izango da, harreman berri bat sortzea. Kontuan hartu 
behar da gainera, etorkizunean, aldaketa klimatikoa 
medio, erreka gune oso garrantzitsua bihurtuko dela 
pertsonentzako. Horregatik, erreka herri bizitzara 
gerturatzeko burutu beharreko ekimenen plana 
burutuko da, hala nola, errekara irisgarritasuna bultzatuz, 
desbrozeak burutuz, landaketak eginez, etab. Honek 
gainera, bidegorrian eragina izango duena aurreikus 
daiteke.

ARNASGUNEAK
50 imajinazio arnasgune 
aktibatu eta berpentsatu 
2027. urterako

1 
Arrizuriagaren proiektua garatu eta 
martxan jarri
Herritarrekin egindako prozesuarekin jarraiki, 
Arrizuriagaren proiektuaren edukia imajinazio eta 
sormena kontuan hartuz burutzea izango da helburua, 
eta eraikina martxan jartzea.

2
Kultura, Bergarako arnasgune plana 
burutu
Kultura bere osotasunean landuko duen plan 
estrategikoa garatzea izango da asmoa.
Horretarako kultura mahaia berreskuratuko da. Era 
berean, plan honek kultur ekipamenduen gaiari erantzun 
beharko dio: batetik, egun dauden kultur ekipamenduak 
eraberritzeko programa garatu beharko da; eta bestetik, 
Arrizuriaga, Seminarixoa eta Miguel Altuna Zaharra 
erakinen erabilera plana ere jasoko da.
Kultur plan honen helburuetako bat, kultur eragileen 
topagunea sortzea izango da.

MARKEL 
AZKARGORTA: 

“Arnasgune berriak 
behar ditugu Bergaran; 
lasaitasuna, euskara, 
aldaketa klimatikoa 
edota zaintza oinarri 
izango dituzten 
arnasguneak”.

11 
Bergarako herrigunean 100 zuhaitz 
baino gehiago landatzea
Aldaketa klimatikora egokitzeko asmoz, herrigunean 
zehar zuhaitzak landatzea proposatzen da, honako 
tokietan: Espoloi- Mariaren Lagundian, Labegaraietan, 
Miguel altuna berriko laderan, Goiko estazioan, Ibagarai 
seminarioko patioan, hilerriko parkinean, ubera auzoan, 
Osintxuko plazan, Angiozarreko plazan, Gorlanen, etab.

12 
Biodibertsitate urbanoa garatu eta 
ezagutarazteko ekimenak burutu
Bergarako herritarrak bere inguruko 
biodibertsitatearekin duten lotura hestuagoa bihurtzeko 
asmoz, hura ezagutarazi eta balioan jartzeko ekimenak 
burutuko dira. Era berean, herri korridore polinizatzaileak 
sortuko dira, herriko lorategietan, udal azpiegituretan 
eta herri baratzetatik hurbil dauden eremuetan lorategi 
sarea ezarriz.

13
Seminarioko patioa arnasgune 
bihurtzeko azterketa egin
Seminarioko patioak garrantzi berezia du Bergarako 
bizitzan. Hura arnasgune bihurtzeko azterketa 
burutuko da legegintzaldi honetan, bere izaera gogorra 
(zementozkoa) biguntzeko asmoarekin zuhaitz eta 
berdeguneak gehitzea aztertuz

14
Plan orokorra berritze prozesuaren 
barruan alde zaharraren proposamen 
integrala landu
Bergarako alde zaharraren eraberritzean integralki 
pentsatzea ezinbestekoa izango da. Zein da egungo alde 
zaharreko bizitza komunitarioa? Zein da merkatal bizitza? 
Zein da ikuspegi urbanistikoa? Galdera ezberdinei eran- 
tzungo dien proposamena garatzea izango da asmoa.

15
Herriko plaza eta Barrenkale kaleak 
eraberritu, arnasgune bihurtu eta 
Bidegurutzetako proiektua burutu
Herriko plaza PLAZA bihurtzea izango da asmoa. Egun, 
bere egituraketa motak, ez dio plaza izaera hori ematen, 
ez du topagune izaerarik. Horregatik, hori berreskuratze 
aldera, herriko plaza, eta bertatik tiraka, Bidegurutzeta 
eta Barrenkale kaleak eraberritzea proposatzen da.

16
Udalak alde zaharrean lokalak 
birgaitu eta aktibatzea
Alde zaharreko bizitza aktibatzeko asmoz, udalak lokal 
konkretu batzuetako jabeekin akordioak itxiko ditu, 
udalak lokal horiek egokitu eta urte batzuetan zehar 
alokairuan jarri ekimen berrietarako.

17
Alde zaharrean ekimen edo 
proiekturen bat martxan jartzeko 
dirulaguntza bereziak ezarri
Udalak, komertzioari begirako bere dirulaguntzetan, 
alde zaharrean garatu behar diren ekimenentzako lerro 
berezia izango du, ekimen hauek lehenetsi eta diruz 
laguntzeko, eta bide batez, alde zaharra biziberritzeko.

18
Bergarako Ikerketa sozioekonomikoa 
berritzea
2019. urtean ikerketa sozioekonomikoa burutu zen. 
Orain, egungo datu errealekin partekatu eta norabidea 
ongi definitze aldera, ikerketa berritzea ezinbestekoa 
izango da.

19
Alde zaharrean trafikoa murriztu
Proposamen integrala egingo bada ere, bitarte horretan 
Alde Zaharrean zenbait neurri hartzea ere planteatzen 
da. Horien artean, trafikoa murriztu eta moteltzeko 
neurriak hartzea proposatzen da.

20
Bergarako errealitate 
sozioekonomikoa euskarri bisual eta 
digitalera ekarri
GIS delako programaren bitartez, eta modu bisual eta 
digital batean, errealitate sozioekonomikoa desglosatuta 
irudikatzeko aukera garatzea.

21
Alde zaharreko eraikin eta 
lokalen irisgarritasun eta jarduera 
bideragarritasun azterketa burutu
Alde zaharreko eraikinen irisgarritasuna aztertzea 
da helburua, eta honen baitan bertako lokalen 
bideragarritasuna ere.

MAITE USABIAGA: 

“Industriak legegintzaldi 
honetan ildo berezia 
izango duen arren, 
hurrengo urteetan alde 
zaharra eta bertako 
komertzioa aktibatzeko 
neurriak hartuko ditugu”.

KOMERTZIOA ETA ALDE ZAHARRA
2027. urterako alde zaharra birgaitzen hasi eta     
15 lokal huts martxan

ZAINTZA ETA 
BAKARDADEA

EIDER USOBIAGA: 

“Gizarte gero eta 
anitzagoak ditugu, 
jatorri ezberdinen 
ispilu. Eta horiek denak 
aberasgarri bihurtu 
nahi ditugu, euskaraz 
eta euskaratik”.

AINHOA LETE: 

“Udaletik zaintza 
sistema parekide eta 
osatuago baten alde lan 
egiten jarraituko dugu, 
eta horretarako hainbat 
proiektu ditugu”.

EUSKARA
2027. urterako Bergararen 
euskararen erabilera 
% 50ekoa izatea

22
Bergaran Euskara Sustatzeko Ekintza 
Plan berria diseinatzea
2023an amaituko da 2018an onartutako Plan 
Estrategikoaren indarraldia eta hurrengo lau urteetarako 
Plan Estrategiko berria osatuko da, ezarritako helburua 
lortzeko ekimen ezberdinak jasoko dituena.

23
Mundu digitalean euskararen 
erabilera handitzeko egitasmoak
Mundu digitalak guztiongan eragin handia badu ere, 
Bergarako gazteengan duen euskararen erabileran 
eragiteko egitasmoa izango da hau.
Horretarako, Bergarako eragile eta norbanakoen sarea 
sortuko da, egitasmo konkretuak garatzeko.

24
Lan arloan euskara sustatzeko 
HARIXA programa
Euskara lan munduan indartzeko programa da hau, 
dagoeneko abiatu dena. Agintaldi honetan Bergaran 
orain arteko bidea garatzen jarraituko dugu eta, bestalde, 
herriz gaindiko beste eragile batzuekin aliantzak egitea 
bultzatuko dugu sinergiak aprobetxatzeko eta programa 
sendotzeko.

28
Zaintza ekosistema eraikitzeko 
prozesua abiatu
Zaintza erronka konplexua bihurtu da egungo 
gizarteentzat. Hori horrela, zaintza modu integral 
batean garatzea izango da asmoa, zainduak diren 
pertsonak eta zaintzaileak proiektu honen erdigunean 
jarriz. Feminismoak eskeintzen digun ikuskera eta 
betaurrekoetatik jantziz,  beste herri batzuetan gertatzen 
ari diren prozesuak hartuko dira kontuan, erabiltzaileak, 
zaintza langileak, zerbitzu publikoak eta ehun 
komunitarioa harremanetan jarriz.

29
Zaintza plana garatu
Zaintza ekosistema eratzeko prozesua burutuko bada 
ere, Bergarak badu dagoeneko bere zaintza plana, 
eta ekosistema eratzen doan bitartean zaintza plana 
garatuko da.

30
Nerabeekin beren ongizate emoziona-
la lantzeko prozesuak garatzea
Egungo gizarteetan ongizate emozionalak berebiziko
garrantzia izango du, eta aurreikusi daiteke, etorkizunean 
oraindik ere garrantzi handiagoa izango duela. 
Horretarako, nerabeekin prozesuak burutzea planteatzen 
da. Ez dira prozesu parte- hartzaileak, ongizatea 
lantzeko prozesuak baizik, eta bertatik eratortzen diren 
ondorioekin neurriak hartzeko prozesuak.

25
Euskararen aktibaziorako gizarte sare 
zabal eta partehartzailea sortzea
Euskaraldia 2025 ekimena baliatuz, euskararen 
inguruko herri aktibazioa bultzatzea izango da helburua. 
Konkretuki, hurrengo Euskaraldiarn nahietako bat 
antolaketa bera auzolan partehartzailean burutzea 
da. Hori lortzeko, talde naturalak ahal den neurrian 
aktibatzea planteatzen da: kuadrilak, laneko lagun-
taldeak, etab.

26
2027rako kirol elkarteekin batera 
euskararen erabilera helburuak 
definitu eta konpromisoak hartu
Euskararen erabilerak aisialdi uneetan duen garrantzia 
kontuan hartuta, Bergarako kirol eragileekin batera 
egungo egoera aztertu eta etorkizunera begira erabilera 
helburuak eta konpromisoak definituko dira.

27
Euskararen historia soziala jaso eta 
zabaltzeko egitasmoa
Agintaldi berrian lanari jarraipena emango zaio eta XVI. 
mende erditik XX. mende erdira bitarteko historia jasoko 
da horretarako ikerlanak abian jarriaz. Horretaz aparte, 
lan horien dibulgazioa egiteko euskarriak sortuko dira: 
liburuak, bideoak, ikastetxeetarako materialak…

ZIHORTZA MARZAN

“Bergararrek argi 
eta garbi helarazten 
digute Etxebizitzaren 
gaiak kezka handia 
sortzen duela beraien 
bizitzetan, batez ere 
gazteen artean”.

Bakardade, dependentzia 
eta autoestima falta egoerak 
murriztu nahi ditugu

 31 
Mizpirualde egoitzara eta Zabalotegi 
auzora irisgarritasuna bermatzea
Mizpirualde egoitzarako irisgarritasun arazoari heltzeko 
asmoz, aukera ezberdinak aztertu eta egokiena garatu. 
Honek, era berean, Zabalotegi auzora irisgarritasuna 
bermatuko luke.

32
Adinekoen kontseilua eratu, indartu 
eta kontseiluarekin batera lan ildoak 
ezarri
Haurren kasuan bezala, pertsona nagusiak ere subjektu 
aktibo izatea nahi du udalak. 
Horregatik, adineko pertsonen kontseilua eratu eta
kontsolidatzea da asmoa. Horretarako, kontseiluarekin
batera lan- ildo konkretuak defi nituko dira.

33
Gelditzeke programan zaurgarritasun 
egoeran dauden pertsonak jarduera 
fi sikora gehitzeko jarduerak burutzea
Dagoeneko Gelditzeke programa martxan dago. 
Helburua litzateke ezarri den helburua kontuan hartuta, 
programa hori indartzea, eta zaurgarritasun egoeran 
dauden pertsonentzako jarraipen indibidualizatuak 
egitea.

ETXEBIZITZA
Bergararron beharrei 
erantzungo dion etxebizitza 
sarbide aukera handituko 
dugu

34
Etxebizitza beharrari erantzungo dion 
ko- sorkuntza prozesua burutzea
Etxebizitza behar mota ezberdinak ditugu Bergaran: 
batetik, zaurgarritasun egoeran dauden pertsonen 
etxebizitza beharrak; bestetik, gazteen etxebizitza 
beharrak; edo baita ere 3. adineko pertsonen zaintzarako 
edo irisgarritasuna bermatzeko etxebizitza beharrak. 
Ekimen honekin, lehenik eta behin entzute sakon
bat burutzea izango da helburua, erabiltzaile eta beharra 
duten pertsona ezberdinen nahi, kezka eta interesak 
entzuteko asmoz, eta baita etxebizitza hutsetako 
jabeekin. Eragile guztien artean, ezarritako helburua 
kontuan hartuta, helburu horretara heltzeko garatu 
beharreko ekimenak elkarrekin ko-sortuko dira.

35
Egoera zaurgarrian dauden emakume 
zaintzaileentzako alternatiba 
habitazionalak eskeintzea
Zaintza lanetan ari diren emakume internen egoera 
hobetzeko asmoz, udalak aukera ezberdinak aztertuko 
ditu beren bizitza duinagoa egiteko aukerak izan 
ditzaten.

36
Etxebizitzetarako gazteentzako 
dirulaguntzak errebisatu
Gaztelagun dirulaguntzak kontuan hartuta, udalaren 
dirulaguntzak honen osagarri izatea, eta bereziki 
gaztetu nahi diren gune batzuetan eragiteko bideratzea. 
Adibidez, alde zaharrean edo Osintxun kokatuz gero, 
Gaztelagun dirulaguntzen osagarri izatea dirulaguntza 
horiek.

Aurkezpena, 
bergararren 
aurrean

Herritarren aurrean egindako 
urkezpen ekitaldian, 
“imajinaziotik, kolektibotasunetik 
eta arduratik abiatuta Bergara 
hobea eraiki nahi dugu, eta, 
helburu horretan, bergarar guztiak 
ezinbestekoak izango gara”, 
adierazi du Gorka Artola alkateak.

“Vivimos en un pueblo lleno de 
retos y desde el Ayuntamiento de 
Bergara estamos dispuestas a dar 
respuesta a muchos de ellos”.

2024

Herriko berdeguneen sarea diseinatu

Alde Zaharreko inguru ilunak arnasgune 
bihurtzeko ekimenak burutzea

Bergaran Euskara Sustatzeko Ekintza Plan berria 
diseinatzea

Lan arloan euskara sustatzeko HARIXA programa

Euskararen historia soziala jaso eta zabaltzeko 
egitasmoa

Zaintza plana garatu

Gelditzeke programan zaurgarritasun egoeran 
dauden pertsonak jarduera fisikora gehitzeko 
jarduerak burutzea

Etxebizitzetarako gazteentzako dirulaguntzak 
errebisatu

Bergarako Ikerketa sozioekonomikoa berritzea

2025

Arrizuriagaren proiektua garatu eta martxan jarri 
Kultura, Bergarako arnasgune plana burutu

Arrizuriagan Emakumeen txokoa sortzea Oxirondo 
arnasgunea bihurtu

Haur kontseilua eratzea

Erreka balioan jartzeko plana burutzea

Mundu digitalean euskararen erabilera handitzeko 
egitasmoak 

Euskararen aktibaziorako gizarte sare zabal eta 
partehartzailea sortzea

2027rako kirol elkarteekin batera euskararen 
erabilera helburuak definitu eta konpromisoak 
hartu 

 Zaintza ekosistema eraikitzeko prozesua abiatu

Nerabeekin beren ongizate emozionala lantzeko 
prozesuak garatzea

Adinekoen kontseilua eratu, indartu eta 
kontseiluarekin batera lan ildoak ezarri

Etxebizitza beharrari erantzungo dion ko-
sorkuntza prozesua burutzea

Egoera zaurgarrian dauden emakume 
zaintzaileentzako alternatiba habitazionalak 
eskeintzea

Plan orokorra berritze prozesuaren barruan alde 
zaharraren proposamen integrala landu

Alde zaharrean ekimen edo proiekturen bat 
martxan jartzeko dirulaguntza bereziak ezarri

Bergarako errealitate sozioekonomikoa euskarri 
bisual eta digitalera ekarri

Alde zaharreko eraikin eta lokalen irisgarritasun 
eta jarduera bideragarritasun azterketa burutu

2027

Herri barruko oinezko eta bizikleta sarea garatu 
Agorrosineko kirol proiektuarekin jarraitu

Bergarako herrigunean 100 zuhaitz baino gehiago 
landatzea

Biodibertsitate urbanoa garatu eta ezagutarazteko 
ekimenak burutu Mizpirualde egoitzara eta 
Zabalotegi auzora irisgarritasuna bermatzea

2026

Seminarioko patioa arnasgune bihurtzeko 
azterketa egin

Herriko plaza eta Barrenkale kaleak eraberritu eta 
arnasgune bihurtu, eta Bidegurutzetako proiektua 
burutu

Udalak alde zaharrean lokalak birgaitu eta 
aktibatzea

Alde zaharrean trafikoa murriztu

LEGEGINTZALDIRAKO ERRONKAK


